
UNË DUA TË ARSIMOHEM! 

 

Ana është një vajzë 10 vjeçe nga Peshkopia. Ajo vjen nga një familje e 

varfër Rome. Mamaja e saj është martuar në një moshë të hershme me 

babain. Aktualisht familja e Anës ka probleme dhe vështirësi të mëdha 

ekonomike.  

 

Ana jeton në një familje të përbërë nga 6 anëtarë, nga të cilët 2 janë 

motrat, 2 vëllezërit, gjyshja dhe mamaja e saj, kurse babai i saj 

fatkeqësisht ka ndërruar jetë.  

 

Njësoj si nëna e saj dhe ajo nuk ka qënë asnjëherë pjesë e ndonjë 

shkolle. Ana edhe pse e vogël me raste duhet të punojë nga 3 deri në 5 

orë në ditë për shkak se nëna e saj është e papunë. Problemet ekonomike 

dhe dokumentet që i mungojnë vajzës e bëjnë të pamundur pjesëmarrjen 

e saj në shkollë. Problemet ekonomike të familjes së Anës janë aq të 

thella sa ajo jeton në varfëri. Në shtëpinë e saj nuk ka paisje 

elektroshtëpiake dhe mungojnë ushqimet bazë për jetën e përditshme. 

“Shumicën e kohës mendoj për problemet e parave që ne kemi.” – thotë 

ajo. 

 

Në këtë vështirësi të madhe ku ajo ndodhet, në shtëpinë e saj ajo e ndjen 

përkujdesjen e nënës. Ana është e rrethuar nga njerëz të cilët e 

ndihmojnë atë ne kohë të vështira, por gjithsesi ndihet e pasigurt dhe nuk 

shpenzon thuajse aspak kohë me familjarët e saj. 

 

Ana është një prej fëmijëve që ka përfituar bursë ekonomike, për 

integrimin në shkollë, sipas VKM-së nr 666. Kjo ndihmë ka shërbyer për 

të ndihmuar mamanë e Anës, që t’i jap mundësinë e arsimimit Anës, si 

çdo fëmijë tjetër. Mbijetesa e kësaj familje është shumë e vështirë, dhe 

mamaja e Anës do ta kishte shumë të vështirë të çonte Anën në shkollë 

nëse nuk do të merrte një bursë nga shteti. 

 


